
                  Արդարադատության նախարարություն
	 Քննության առնելով Ձեր 2019 թվականի օգոստոսի 28-ի N ԶԲ/ՍՂ/15304-19 գրությամբ ներկայացված «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու,  Սոցիալական ապահովության ծառայությանը գումար հատկացնելու մասին» ՀՀ կառավարության որոշման նախագիծը (այսուհետ` Նախագիծ)՝ հայտնում ենք հետևյալը.    
1. ՀՀ կառավարության 04.05.2017թ. N 526-Ն որոշմամբ հաստատված կարգի 23-րդ կետի 2-րդ ենթակետի համաձայն՝ եթե գնումների միասնական անվանացանկի 2-րդ մակարդակում նշված ապրանքների, աշխատանքների և ծառայությունների խմբերում ներառված` վերջնական սպառման ապրանքի, աշխատանքի կամ ծառայության գինը չի գերազանցում գնումների բազային միավորի յոթանասունապատիկը, ապա գնման առարկայի ձեռքբերումը կարող է իրականացվել գնանշման հարցման ձևով՝ պայմանով, որ այն չպետք է ներառված լինի էլեկտրոնային աճուրդով կամ կենտրոնացված եղանակով կամ փակ պարբերական մրցույթով իրականացվող գնումների ցուցակում:
Հաշվի առնելով վերոգրյալը և նկատի ունենալով, որ Նախագծի N 4 հավելվածով ներկայացված գնումների պլանում ներառված 30211220/2 սեղանի համակարգիչներ գնման առարկայի գինը գերազանցում է գնումների բազային միավորի յոթանասունապատիկը, անհրաժեշտ է վերջինիս ձեռքբերման համար գնման ձևը սահմանել բաց մրցույթ:
2. Միևնույն ժամանակ առաջարկում ենք լրացումներ և փոփոխություններ կատարել նաև ՀՀ պետական բյուջեի մասին օրենքի N 1 հավելվածի 3-րդ աղյուսակում, ՀՀ կառավարության 2018 թվականի դեկտեմբերի 27-ի N 1515-Ն որոշման N 5 հավելվածի 2-րդ աղյուսակում և N11 հավելվածի 11.19 և 11.52 աղյուսակներում: 

       «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի թիվ 1515-Ն որոշման մեջ փոփոխություններ ու լրացումներ կատարելու, սոցիալական ապահովության ծառայությանը գումար հատկացնելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:

	








Առաջարկությունները ընդունվել են:     




















Ընդունվել է ի գիտություն:





             







	














Համապատասխան փոփոխությունները կատարվել են: 




